
About Francis Bacon

ફ્રાન્સિસ્ બેકનદર્શનમ્

લેખકઃ - નન્દપ્રદીપ્તકુમારઃ
દેશઃ કાલઃ પરિચયશ્ચ-
નાટ્યકારઃ સેક્સપિયરસમસામયિકઃ

ફ્રાન્સિસ્બેકનઃ મહાન્ દાર્શનિક એવ। ઇંલણ્ડદેશીય  અયં મહાત્મા ૧૫૬૧તમે ખ્રીષ્ટાબ્દે સ્વાસ્તિત્વસંપન્ન આસીત્।
જાનુયારિમાસસ્ય દ્વાવિંશતિતમે   દિનાંકે ઇંલણ્ડપ્રદેશસ્ય  લણ્ડન ભૂમણ્ડલે ઇયર્કહાઉસYork house ઇત્યત્ર કુલિને
પરિવારે સોસ્જાયત । નિકોલાસ્ બેકન્ નામકસ્તસ્ય પિતા તદાનીં  મહારાજ્ઞાઃ એલિજાબેથ્ ઇત્યસ્યા મહાશયાયાઃ
સમ્પત્તિરક્ષક આસીત્ । માતા લેડીઆન્નેકુક્ વિશિષ્ટા એકા સાહિત્યિકા યા લાટિન-ગ્રીક્ સાહિત્યયોઃ નિષ્ણાતા
આસીત્ ।
દ્વાદશવયસિ બેકન્ કેમ્બ્રિજ્ વિશ્વવિદ્યાલયસ્ય ટ્રિનિટિ મહાવિદ્યાલયં ગત્વા વર્ષત્રયં યાવત્ વિદ્યાર્જનં કૃતવાન્ ।
વિશ્વવિદ્યાલય-પઠનસમયે તન્મનસિ જ્ઞાનાનુરાગઃ સંપન્નઃ । તદાનીં  આરિસ્ટટલમહોદયસ્ય દર્શનસ્ય વ્યાપકતા
વિશ્વવિદ્યાલયે આસીત્ । બેકન્ તન્મતં નાદૃતમ્ । ફલતઃ તેન વિશ્વવિદ્યાલયઃ ત્યક્તઃ । અષ્ટાદશવયસિ તસ્ય
પિતૃવિયોગો જાતઃ । જીવિકાનિર્વાહાર્થં નીતિશાસ્ત્રં પ્રપઠ્ય અધિવક્તા રૂપેણ આત્માનં સ્થાપયામાસ । દ્વાવિંશતિ 
વયસિ પાર્લામેણ્ટ સદસ્યત્વેન નિર્વાચિતઃ । એટર્ની જેનેરાલ, લર્ડચાન્સેલર આદિપદ-પદવીષુ દક્ષતા તેન પ્રદર્શિતા 
। દર્શનશાસ્ત્રસંસ્કારે અન્ધસંસ્કારવાદ પ્રતિપાદને તસ્ય નિષ્ઠા સુદૂરદર્શી સુદૂરપ્રસારી એવ । ૧૬૨૬ તમે ખ્રીષ્ટાબ્દે
ઇહલીલાં સમાપ્ય પરમધામ સમવાપ ।
બેકન્ મહોદયઃ મહાન્ વિદ્વાન્ ઉત્કૃષ્ટસાહિત્યિકઃ કુશલરાજનીતિજ્ઞઃ અત્યન્ત ચતુરો ધીરસહિષ્ણુઃ ઇન્દ્રિયાનુભવવાદી
પ્રયોગવિજ્ઞાનવાદી તથા દાર્શનિકશ્ચ આસીત્ ।
જ્ઞાનમીમાસા (અન્ધસંસ્કારવાદઃ)

પ્રત્યક્ષાગમાભ્યાં પ્રકૃતિપર્ય્યવેક્ષણપૂર્વકં  મૂલતત્ત્વસ્ય અન્વેષણં બેકનદર્શનસ્ય પ્રધાનલક્ષ્યમ્ । તન્મતાનુસારં
જ્ઞાનાર્જનં તુ સર્વદા વૈજ્ઞાનિકપદ્ધત્યા કર્ત્તવ્યમ્ । એતદર્થં પૂર્વપ્રચલિતાનાં કુસંસ્કારાણાં સર્વાદૌ પરિહારઃ કર્ત્તવ્યઃ
। યથા મલિનદર્પણે મુખસ્ય પ્રતિવિમ્બો મલિનો દૃશ્યતે તથૈવ કુસંસ્કારાચ્છને મનસિ પ્રકૃત્યાઃ પ્રતિવિમ્બાભાવાત્
સમ્યગ્જ્ઞાનં નોદેતિ । એવં પ્રિયજનાનાં દોષાદર્શનં અપ્રિયજનાનાં ગુણદર્શનં ચ કુસંસ્કારકારણાદ્ હિ જન્યતે
। અન્ધવત્ યસ્ય કસ્યાપિ મતં અગ્રહણીયમિતિ એતાદૃશસિદ્ધાન્ત એવ અન્ધસંસ્કારવાદઃ ફલિતઃ । અયં

અન્ધસંસ્કારવાદઃ ન કેવલં વ્યક્તિષુ અપિતુ સામાજિકક્ષેત્રે વૈજ્ઞાનિકક્ષેત્રેપિ બહુલતયા દરીદૃશ્યતે । સમાજસ્ય
ચતુર્ષુ સ્થાનેષુ તે અન્ધસંસ્કારાઃ પરિવ્યાપ્તાઃ । યથા-૧-જાતિગતાન્ધસંસ્કારઃ(Idola Tribes)
૨-વૈયક્તિકાન્ધસંસ્કારઃ (Idola specus)
૩-લોકાયતાન્ધસંસ્કારઃ (Idols of Market place)

૪-નાટ્યશાલાગતાન્ધસંસ્કારઃ (Idols of the thearti)

૧-જાતિગતાન્ધસંસ્કારઃ- અયં કુસંસ્કારઃ માનવમાત્રેષુ વ્યવહ્રિયતે । સહજસંસ્કારરૂપેણાયં દોષો વિચાર્યતે ।
જાતિગત ઇત્યત્ર ન બ્રાહ્મણાદિજાતીનાં કૃતે અપિતુ પ્રકૃતિતુલ્યજાતીયો  સજાતીયો વિજાતીયો વા બોધ્યઃ । અત્ર
પ્રકૃતિવિષયકં  નિષ્પક્ષમધ્યયનં વિના જ્ઞાનોત્પતિરસમ્ભવાત્ ।
૨- વૈયક્તિકાન્ધસંસ્કારઃ-શિક્ષાક્ષેત્રે અયં દોષો વિચાર્યતે । યદિ માનવાનાં શિક્ષા સીમિતા ભવેત્ ભાષાસ્પિ
સીમિતા સ્યાત્ તર્હિ  ઇયં સમસ્યા ઉત્પદ્યતે । યથા કૂપમણ્ડુકસ્ય કૂપવિષયકજ્ઞાનં ભવતિ ન સમુદ્રસ્ય તથૈવ
સ્થિરનિર્દિષ્ટક્ષેત્રે   અયં સંકીર્ણો ગુહાદોષો વ્યક્તિગતાન્ધસંસ્કાર ઇત્યુચ્યતે ।૩-લોકાયતાન્ધસંસ્કારઃ- લોકેષુ આયતં
નામ વિસ્તૃતમ્ । વસ્તુતઃ ભાષાગતાન્ધસંસ્કારોસ્યં દોષઃ । કદાચિત્ ભાષાવ્યવહારે યેષાં શબ્દાનાં વ્યવહારો
દૃશ્યતે તેષાં નાસ્તિ કોસ્પિ વિશેષોસ્ર્થઃ । કિન્તુ પરંપરાત એવ વ્યવહ્રિયતે । ૪- નાટ્યશાલાગતાન્ધસંસ્કારઃ-
યથા કલ્પનાપ્રસૂતં નાટકં ભવતિ તથૈવ દાર્શનિકાનાં આગમ-ધર્મ-દર્શનેષુ વર્ણિતં   સંપ્રદાયસિદ્ધાન્ત એવ
કલ્પનાપ્રસૂતમિતિ બેકનયુક્તિર્બલીયસી । આગમનાત્મકતર્કેણ હિ વસ્તુસ્વરૂપં નિશ્ચીયતે નાન્યથા ।
આગમનાત્મકવિધિઃ (Inductiv Method) બેકનમહોદયસ્ય અયં સિદ્ધાન્તઃ આરોહાનુમાનપદ્ધતિર્વા
આગમનાત્મકતર્કપદ્ધતિઃ નામ્ના પરિચયં પ્રાપ્તઃ । તન્નયે યથાર્થજ્ઞાનં ન ઇન્દ્રિયાનુભવૈર્જાયતે । ઇન્દ્રિયવૈકલ્યાત્
કદાચિત્ મિથ્યાજ્ઞાનં જાયતે । સુતરાં નિરીક્ષણપૂર્વકં વસ્તૂનાં સ્વરૂપજ્ઞાનં તુ આરોહાનુમાનપદ્ધતેઃ મૂલલક્ષ્યમ્ ।
વસ્તુસ્વરૂપં વિશ્લેષણે યન્ત્રાદીનામપિ પ્રયોગઃ કર્ત્તવ્યઃ । સાધર્મ્ય-વૈધર્મ્યાભ્યાં વસ્તુવિચારે હેતુસ્વરૂપો નિર્ણેતવ્યઃ
। અન્વય-વ્યતિરેકાભ્યાં હેત્વાભાસં નિરાકૃત્ય વ્યાપ્તિજ્ઞાનમવશ્યમેવ કર્ત્તવ્યમ્ । બેકનમતેન સત્યસ્યાભિવ્યક્તિઃ
આગમનાત્મકપદ્ધત્યા એવ સમ્ભવતિ । તર્કોસ્પિ વ્યાપ્તિજ્ઞાનોપરિ નિર્ભરશીલઃ । બેકનમહોદયસ્ય અયં સિદ્ધાન્તો
ન નૂતનમિતિ કેચિત્ વદન્તિ । કિન્તુ પાશ્ચાત્યદર્શનેષુ તસ્ય યોગદાનં મહત્ત્વપૂર્ણમિતિ નૈવ સન્દેહસ્યાવકાશઃ ।

— લેખકઃ - નન્દપ્રદીપ્તકુમારઃ
શ્રીજગન્નાથસંસ્કૃતવિશ્વવિદ્યાલયઃ પુરી

